ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 14-Ի N 1681-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
 
	1. ՀՀ ազգային անվտանգության ծառայություն
	07.06.2023թ.

	
	N 11/867

	Դիտողություններ և առաջարկություններ չկան:
	 Ընդունվել է:


	2. ՀՀ առողջապահական և աշխատանքի տեսչական մարմին
	05.06.2023թ.

	
	N 06/12044-2023

	
1.Որոշման նախագծի 1-ին կետի 6-րդ ենթակետով նախատեսվել է 2021 թվականի հոկտեմբերի 14-ի N 1681-Ն որոշմամբ հաստատված N7 հավելվածի 1-ին կետում «դեղերի, դեղանյութերի, դեղաբուսական հումքի, հետազոտվող դեղագործական» բառերը փոխարինել «ԱՏԳ ԱԱ 30 խմբում ընդգրկված դեղագործական արտադրանքի» բառերով։ 
«ԱՏԳ ԱԱ 30» խմբում դեղերից, դեղանյութերից, դեղաբուսական հումքից, հետազոտվող դեղագործական արտադրանքից բացի ընդգրկված են նաև այլ ապրանքներ, ինչպիսիք են օրինակ՝ բժշկական արտադրատեսակները, մարդու օրգանները, հյուսվածքները, կենսաբանական հեղուկները, իմունաբանական նյութերը, իմունային շիճուկները և այլնը, որոնց նկատմամբ վերահսկողությունը որևէ իրավական ակտով Առողջապահական և աշխատանքի տեսչական մարմնին վերապահված չէ։ Հետևաբար Տեսչական մարմինը չունի լիազորություն տրամադրելու «Ոչնչացում» մաքսային ընթացակարգով ձևակերպվող ապրանքի ոչնչացման հնարավորության, վայրի և եղանակի վերաբերյալ եզրակացության»։ Վերոգրյալը հաշվի առնելով՝ առաջարկում եմ Նախագծից հանել 1-ին կետի 6-րդ ենթակետը։
Միաժամանակ տեղեկացնում եմ, որ Առողջապահության նախարարության կողմից շրջանառվում է «Հայաuտանի Հանրապետության կառավարության 2021 թվականի հոկտեմբերի 14-ի N 1681-Ն որոշման մեջ լրացումներ և փոփոխություններ կատարելու մաuին» և «Հայաuտանի Հանրապետության կառավարության 2019 թվականի օգոստոսի 22-ի N 1071-Ա որոշման մեջ լրացում կատարելու մաuին» ՀՀ կառավարության որոշումների նախագծերը, որոնցում ներառված է սույն նախագծի 1-ին կետի 6-րդ ենթակետով նախատեսված փոփոխությունը, վերահսկողական լիազորություն վերապահող նորմը։
2. Որոշման նախագծի 1-ին կետի 6-րդ ենթակետը չհանելու դեպքում առաջարկում եմ նախագծով սահմանել նաև եզրակացություն ստանալու նպատակով հայտարարատուի կողմից ներկայացվող դիմումին կցվող փաստաթղթերի ցանկը՝ հաշվի առնելով, որ առանց կից փաստաթղթերի ուսումնասիրման՝ եզրակացություն տրամադրել հնարավոր չէ։
	

Չի ընդունվել, քանի որ հստակ առաջարկություն չի ներկայացվել, թե գրությամբ նշված ապրանքների մասով որ լիազոր մարմինը կարող է տրամադրել եզրակացություն` «Ոչնչացում» մաքսային ընթացակարգով ձևակերպվող ապրանքների ոչնչացման հնարավորության, վայրի և եղանակի վերաբերյալ կամ այդ եզրակացությունը տալու նպատակով պահանջվող անհրաժեշտ փաստաթղթերը:


























	
3. Որոշման նախագծի 1-ին կետի 6-րդ ենթակետը չհանելու դեպքում առաջարկվում է հանել «արտադրանքի» բառը՝ անհարկի կրկնողությունից խուսափելու համար։
	
Ընդունվել է, կատարվել է համապատասխան փոփոխություն:

	3. ՀՀ էկոնոմիկայի նախարարություն
	19.06.2023թ.

	
	N 01/11244-2023

	
Նախագծում առաջարկում ենք ապրանքի ոչնչացման հնարավորության վերաբերյալ եզրակացություն ստանալու նպատակով իրավաբանական կամ ֆիզիկական անձի կողմից համապատասխան լիազոր մարմին ներկայացվող փաստաթղթերի փաթեթը  լրացնել հետևյալ պարտադիր պահանջներով․
· Թափոնների դուրս բերման և ոչնչացման ծառայություններ մատուցող ընկերության հետ կնքված պայմանագիր, որի առարկան հստակ պետք է պարունակի տեղեկատվություն ոչնչացման ներկայացված տվյալ ապրանք(ներ)ի առանձնահատկությունների վերաբերյալ։








	
Ընդունվել է մասամբ, Նախագծով նախատեսվել է լրացում` ՀՀ կառավարության
2021 թվականի հոկտեմբերի 14-ի N 1681-Ն որոշման 9-րդ հավելվածով սահմանված կարգում:
Վերոնշյալ հավելվածի 3-րդ կետի 5-րդ և 6-րդ ենթակետերի համաձայն` 
Ապրանքի ոչնչացման հնարավորության վերաբերյալ եզրակացություն ստանալու նպատակով արդեն իսկ նախատեսված է դիմումատուի կողմից  լիազոր մարմնին ապրանքի նկարագրի (ագրեգատային վիճակ, բաղադրություն, փաթեթավորում, այլ բնութագրիչներ) և
ապրանքի վտանգավոր հատկությունների (թունավոր, հրդեհավտանգ, պայթյունավտանգ, կոռոզիոն ակտիվ) վերաբերյալ տեղեկատվության տրամադրում:


	
· Ապրանքի վտանգավոր հատկությունների նկարագրման մասով համապատասխան հավաստող փաստաթուղթ՝ տրված լիազոր մարմնի կողմից։
	
Չի ընդունվել, քանի որ հստակ առաջարկություն չի ներկայացվել թե որ լիազոր մարմինը կարող է տրամադրել 
պահանջվող փաստաթուղթը:


	

Առաջարկում ենք նաև սահմանել ապրանքի ոչնչացման հնարավորության վերաբերյալ եզրակացության գործողության ժամկետի վերաբերյալ կարգավորումներ։





	
Չի ընդունվել, քանի որ ՀՀ կառավարության
2021 թվականի հոկտեմբերի 14-ի N 1681-Ն որոշման 3-րդ հավելվածով հաստատված`
«Ոչնչացում» մաքսային ընթացակարգով ձևակերպվող ապրանքի ոչնչացման հնարավորության, վայրի և եղանակի վերաբերյալ եզրակացության ձևում արդեն իսկ նախատեսված է առանձին տող` ոչնչացման ժամկետի վերաբերյալ:


	4. ՀՀ կրթության, գիտության, մշակույթի և սպորտի նախարարություն 
	08.06.2023թ.

	
	N 33/18.2/14417-2023


	Դիտողություններ և առաջարկություններ չկան:
	Ընդունվել է:
 

	5. ՀՀ պաշտպանության նախարարություն
	09.06.2023թ.

	
	N ՊՆ/510/3198-2023

	Դիտողություններ և առաջարկություններ չկան:
	Ընդունվել է:
 

	6. ՀՀ շրջակա միջավայրի նախարարություն
	08.06.23թ.

	
	N 1/09.2/9255-2023


	Դիտողություններ և առաջարկություններ չկան:
	Ընդունվել է:


	7. ՀՀ սննդամթերքի անվտանգության տեսչական մարմին
	06.06.2023թ.

	
	N /06.1/2/7371-2023

	
  1․ Որոշման 2-րդ կետի 1-ին ենթակետը շարադրել նոր խմբագրությամբ․
1 ԱՏԳ ԱԱ 01-25, 27-35, 38 ապրանքային խմբերում ընդգրկված ապրանքների համար՝ Հայաստանի Հանրապետության սննդամթերքի անվտանգության տեսչական մարմինը, բացառությամբ այն դեպքերի, եթե այդ ապրանքները չեն հանդիսանում տեսչական մարմնի ենթահսկման ապրանքներ․,



2․ Որոշման հավելված 6-ի 3-րդ կետը շարադրել նոր խմբագրությամբ․
3․ Դիմումին կից լիազոր մարմին են ներկայացվում բեռն ուղեկցող փաստաթղթերը, ինչպես նաև Հայաստանի Հանրապետությունում իրականացված լաբորատոր փորձաքննությունների արդյունքները, եթե չի նշվում ոչնչացում այրման եղանակով և/կամ/ ապրանքում անհամապատասխանություններ չեն գրանցվել։,
3․ Որոշման հավելված 6-ի 4-րդ կետում  «1-ին» թիվը փոխարինել «2-րդ» թվով, իսկ «2-րդ» թիվը փոխարինել «3-րդ» թվով,  5-րդ կետում «3-րդ» թիվը փոխարինել «4-րդ» թվով։
	

Չի ընդունվել՝ հաշվի առնելով 
Վարչապետի աշխատակազմի տեսչական մարմինների աշխատանքների համակարգման գրասենյակի կողմից ներկայացված առաջարկությունը։









Ընդունվել է, կատարվել են համապատասխան փոփոխություններ:

	8. ՀՀ տարածքային կառավարման և ենթակառուցվածքների նախարարություն
	08.06.2023թ.

	
	N ԳՍ//16831-2023

	Դիտողություններ և առաջարկություններ չկան:
	Ընդունվել է:
 

	9. ՀՀ ֆինանսների նախարարություն
	04.07.2023թ.

	
	N 01/2-1/11544-2023

	Դիտողություններ և առաջարկություններ չկան:
	Ընդունվել է:
 

	10․ՀՀ արդարադատության նախարարություն
	31.07.2023թ.

	
	N /27.4/34931-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. Նախագծի 1-ին կետի 9-րդ ենթակետով կատարվող լրացման արդյունքում անհրաժեշտ է Հայաստանի Հանրապետության կառավարության 2021 թվականի հոկտեմբերի 14-ի N 1681-Ն որոշմամբ հաստատված N 9 հավելվածի 3-րդ կետի 7-րդ ենթակետից հետո «:» կետադրական նշանը փոխարինել «.» կետադրական նշանով՝ ինկորպորացիայի հետևանքով խնդիրներից խուսափելու նպատակով:
2. Նախագծին կից ներկայացված հավելվածի 1-ին կետում «անձի (անձանց)» բառերը անհրաժեշտ է փոխարինել «անձի» բառով՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:

	



Ընդունվել է:
 Կատարվել են համապատասխան փոփոխություններ:


	11․ ՀՀ վարչապետի աշխատակազմ
Վարչապետի աշխատակազմի տեսչական մարմինների աշխատանքների համակարգման գրասենյակ 
	25.08.2023թ.

	
	
N 02/16.2/29365-202

	ԵԶՐԱԿԱՑՈՒԹՅՈՒՆ
Հիմք ընդունելով այն հանգամանքը, որ ներկայումս շրջանառվող օրենսդրական փոփոխությունների արդյունքում Սննդամթերքի անվտանգության տեսչական մարմինն այլևս չի իրականացնելու սահմանային պետական վերահսկողության գործառույթ, և սահմանային պետական վերահսկողությունն ամբողջությամբ վերապահվելու է Պետական եկամուտների կոմիտեին, իսկ սննդամթերքի ներմուծման և արտահանման գործընթացում թույտվությունների տրամադրումը՝ Էկոնոմիկային նախարարությանը, առաջարկում եմ հանել Նախագծով սահմանված իավակարգավորումները՝ կապված Սննդամթերքի անվտանգության տեսչական մարմնի  կողմից սննդամթերքի ներմուծման շրջանակներում ոչնչացման հնարավորության մասին եզրակացության տրամադրման հետ: Առաջարկը պայմանավորված է նաև նրանով, որ ոչնչացման համար եզրակացության տրամադրումը տեսչական մարմնի կողմից իրականացվող վերահսկողության գործառույթի բաղադրիչ չի կարող դիտարկվել։
	
Ընդունվել է ի գիտություն:

 Առաջարկում ենք նշված օրենսդրական փոփոխություններով պայմանավորված՝ ՀՀ կառավարության 2021 թվականի հոկտեմբերի 14-ի N 1681-Ն որոշման մեջ փոփոխություններ կատարելու հարցին անդրադառնալ համապատասխան իրավական ակտերի ուժի մեջ մտնելուց հետո։։ 

	12․ ՀՀ վարչապետի աշխատակազմ
Վարչապետի աշխատակազմի տեսչական մարմինների աշխատանքների համակարգման գրասենյակ
	28.09.2023թ.

	
	N /48.56/33476-2023

	Հիմք ընդունելով այն հանգամանքը, որ ներկայումս շրջանառվող օրենսդրական փոփոխությունների արդյունքում Սննդամթերքի անվտանգության տեսչական մարմինն այլևս չի իրականացնելու սահմանային պետական վերահսկողության գործառույթ, և սահմանային պետական վերահսկողությունն ամբողջությամբ վերապահվելու է Պետական եկամուտների կոմիտեին, իսկ սննդամթերքի ներմուծման և արտահանման գործընթացում թույլտվությունների տրամադրումը՝ ամենայն հավանականությամբ Էկոնոմիկային նախարարությանը, միաժամանակ ոչնչացման համար եզրակացության տրամադրումը (լինելով թույլտվական գործընթաց) Սննդամթերքի անվտանգության տեսչական մարմնի կողմից իրականացվող վերահսկողության գործառույթի բաղադրիչ չի կարող դիտարկվել՝ առաջարկում եմ հետևյալը.
1․Նախագծից հանել 1-ին կետի 3-րդ ենթակետը․
2․Նախագիծը լրացնել նոր դրույթով, համաձայն որի՝ Հայաստանի Հանրապետության կառավարության 2021 թվականի հոկտեմբերի 14-ի N 1681-Ն որոշման 1-ին կետի 6-րդ ենթակետում, 2-րդ կետի 1-ին ենթակետում, N 6 հավելվածի վերնագրում և 1-ին կետում «Հայաստանի Հանրապետության սննդամթերքի անվտանգության տեսչական մարմին» բառերը և դրանց համապատասխան հոլովաձևերը կփոխարինվեն «Հայաստանի Հանրապետության էկոնոմիկայի նախարարություն» բառերով և դրանց համապատասխան հոլովաձևերով: 

	


Ընդունվել է ի գիտություն:

ՀՀ կառավարության 2021 թվականի հոկտեմբերի 14-ի N 1681-Ն որոշման մեջ նշված փոփոխությունները կնախատեսվեն համապատասխան իրավական ակտերի ուժի մեջ մտնելուց հետո։ 

	13. 19.09.2023թ․ ֆինանսատնտեսական նախարարական կոմիտեի նիստի ընթացքում ներկայացված առաջարկներ
	19.09.2023թ.

	
	N ԿԱ/219-2023

	Առաջարկվել է նախագիծը լրացուցիչ քննարկել ՀՀ վարչապետի աշխատակազմի տեսչական մարմինների աշխատանքների համակարգման գրասենյակի և ՀՀ Էկոնոմիկայի նախարարության հետ։
	Ընդունվել է:
Նախագիծը լրամշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի առաջարկի հիման վրա՝ Նախագծով ՀՀ սննդամթերքի անվտանգության տեսչական մարմնի համար նոր գործառույթներ չեն սահմանվել։
Միաժամանակ հայտնում ենք, որ լրամշակված նախագծի վերաբերյալ Հայաստանի Հանրապետության էկոնոմիկայի նախարարության կողմից առաջարկներ չեն  ստացվել։

	14. ՀՀ էկոնոմիկայի նախարարություն
	[bookmark: _GoBack]16.10.2023թ.

	
	N 01/19173-2023

	Առաջարկություններ և դիտողություններ չկան։
	Ընդունվել է ի գիտություն։



